
Shri Gauranga Lila Smarana Mangala Stotram

શ્રીગૌરાઙ્ગલીલાસ્મરણમઙ્ગલસ્તોત્રમ્ 

Document Information

Text title : Gauranga Lila Smarana Mangala Stotram

File name : gaurAngalIlAsmaraNamangalastotram.itx

Category : deities_misc, krishna, gurudev, mangala, stotra

Location : doc_deities_misc

Author : Bhaktivinoda Thakkura

Transliterated by : Jan Brzezinski (Jagadananda Das) jankbrz at yahoo.com

Proofread by : Jan Brzezinski (Jagadananda Das) jankbrz at yahoo.com

Acknowledge-Permission: Gaudiya Grantha Mandira https://grantha.jiva.org/

La Jagattest update : November 5, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

November 5, 2024

sanskritdocuments.org



Shri Gauranga Lila Smarana Mangala Stotram

શ્રીગૌરાઙ્ગલીલાસ્મરણમઙ્ગલસ્તોત્રમ્ 

રાહુ -ગ્રસ્તે જડ-શશધરે ફાલ્ગુણે પૂર્ણિમાયાં 
ગૌડે શકે મનુ-શતં ઇતે સપ્ત-વર્ષાધિકે યઃ ।
માયાપુર્યાં સમજનિ શચી-ગર્ભ-સિન્ધૌ પ્રદોષે
તં ચિચ્-છક્તિ-પ્રકટિત-તનું મિશ્ર-સૂનું સ્મરામિ॥ ૧॥
વિશ્વમ્ભર-પ્રભુ-હરિ-દ્વિજ-ગૌરચન્દ્ર-
નિમ્બેશ-નામ-નિચયઃ ક્રમતો બભૂવ ।
યસ્યાર્ય-ખણ્ડ-મુકુટોપમ-ગૌડ-રાષ્ટ્રે
ગૌરં સ્મરામિ સતતં કલિ-પાવનં તમ્॥ ૨॥
અઙ્ગી -કુર્વન્ નિજ-સુખ-કરીં  રાધિકા-ભાવ-કાન્તિં
મિશ્રાવાસે સુલલિત-વપુર્ગૌર-વર્ણો હરિર્યઃ ।
પલ્લી-સ્ત્રીણાં સુખં અભિદધત્ખેલયાં આસ બાલ્યે
વન્દે”હં તં કનક-વપુષં પ્રાઙ્ગને  રિઙ્ગમાણમ્ ॥ ૩॥
સર્પાકૃતિં   સ્વાઙ્ગનં  હ્યનન્તં
કૃત્વાસનં  યસ્તરસોપવિષ્ટઃ ।
તત્યાજ તં ચાત્મ-જનાનુરોધાદ્
વિશ્વમ્ભરં તં પ્રણમામિ નિત્યમ્॥ ૪॥
બાલ્યે શ‍ૃણ્વન્ વદ હરિં  ઇતિ ક્રન્દનાદ્યો નિવૃત્ત-
સ્તસ્માત્સ્ત્રીણાં સકલ-વિષયે નામ-ગાનં તદાસીત્ ।
માત્રે જ્ઞાનં વિષાદં અવદન્ મૃત્તિકા-ભક્ષણે યો
વન્દે ગૌરં કલિ-મલ-હરં નામ-ગાનાશ્રયં તમ્॥ ૫॥
પૌગણ્ડાદૌ દ્વિજ-ગણ-ગૃહે ચપલં યો વિતન્વન્
વિદ્યારમ્ભે શિશુ-પરિવૃતો જાહ્નવી-સ્નાન-કાલે ।
વારિ-ક્ષેપૈર્દ્વિજ  -કુલ-પતીન્ ચાલયાં આસ સર્વાં-
સ્તં ગૌરાઙ્ગં  પરમ-ચપલં કૌતુકીશં સ્મરામિ॥ ૬॥

તીર્થ-ભ્રામિ-દ્વિજ-કુલ-મણેર્ભક્ષયન્ પક્વં અન્નં
પશ્ચાત્તં યો વિપુલ-કૃપયા જ્ઞાપયાં આસ તત્ત્વમ્ ।
સ્કન્ધારોહ-ચ્છલ-બહુતયા મોહયાં આસ ચૌરૌ
વન્દે “હં તં સુજન-સુખદં દણ્ડદં દુર્જનાનામ્॥ ૭॥
આરુહ્ય પૃષ્ઠં શિવ-ભક્ત-ભિક્ષોઃ
સઙ્કીર્ત્ય રુદ્રસ્ય ગુણાનુવાદમ્ ।
રેમે મહાનન્દમયો ય ઈશ-
સ્તં ભક્ત-ભક્તં પ્રણમામિ ગૌરમ્॥ ૮॥
લક્ષ્મી-દેવ્યાઃ પ્રણય-વિહિતં મિષ્ટં અન્નં ગૃહીત્વા
તસ્યૈ પ્રાદાદ્વરં અતિ-શુભં ચિત્ત-સન્તોષણં યઃ ।
મસ્યાશ્ચિહ્નૈર્નિજ   -પરિજનાન્ તોષયાં આસ યશ્ચ
તં ગૌરાઙ્ગં  પરમ-રસિકં ચિત્ત-ચૌરં સ્મરામિ॥ ૯॥
ઉચ્છિષ્ટ-ભાણ્ડેષુ વસન્ વરાઙ્ગો
માત્રે દદૌ જ્ઞાનં અનુત્તમં યઃ ।
અદ્વૈત-વીથી-પથિકૈરુપાસ્યં
તં ગૌરચન્દ્રં પ્રણમામિ નિત્યમ્॥ ૧૦॥
દૃષ્ટ્વા તુ માતુઃ કદનં સ્વ-લોષ્ટ્રૈ -
સ્તસ્યૈ દદૌ દ્વે સિત-નારિકેલે ।
વાત્સલ્ય-ભક્ત્યા સહસા શિશુર્ય-
સ્તં માતૃ-ભક્તં પ્રણમામિ નિત્યમ્॥ ૧૧॥
સન્ન્યાસાર્થં ગતવતિ ગૃહાદગ્રજે વિશ્વરૂપે
મિષ્ટાલાપૈર્વ્યથિત-જનકં તોષયાં આસ તૂર્ણમ્ ।
માતુઃ શોકં પિતરિ વિગતે સાન્ત્વયાં આસ યશ્ચ
તં ગૌરાઙ્ગં  પરમ-સુખદં માતૃ-ભક્તં સ્મરામિ॥ ૧૨॥
લક્ષ્મી-દેવીં  પ્રણય-વિધિના વલ્લભાચાર્ય-કન્યાં
અઙ્ગી -કુર્વન્ ગૃહ-મખ-પરઃ પૂર્વ-દેશં જગામ ।
વિદ્યાલાપૈર્બહુ -ધનં અથો પ્રાપ યઃ શાસ્ત્ર-વૃત્તિ-
સ્તં ગૌરાઙ્ગં  ગૃહ-પતિ-વરં ધર્મ-મૂર્તિં  સ્મરામિ॥ ૧૩॥
વારાણસ્યાં સુજન-તપનં સઙ્ગમય્ય  સ્વ-દેશં

લબ્ધ્વા લક્ષ્મી-વિરહ-વશતઃ શોક-તપ્તાં પ્રસૂતિમ્ ।
તત્ત્વાલાપૈઃ સુખદ-વચનૈઃ સાન્ત્વયાં આસ યો વૈ
તં ગૌરાઙ્ગં  વિરતિ-સુખદં શાન્ત-મૂર્તિં  સ્મરામિ॥ ૧૪॥
માતુર્વાક્યાત્પરિણય-વિધૌ પ્રાપ વિષ્ણુપ્રિયાં યો
ગઙ્ગા -તીરે પરિકર-જનૈર્દિગ્  -જિતો દર્પ-હારી ।
રેમે વિદ્વજ્ -જન-કુલ-મણિઃ શ્રી-નવદ્વીપ-ચન્દ્રો
વન્દે “હં તં સકલ-વિષયે સિંહં   અધ્યાપકાનામ્॥ ૧૫॥
વિદ્યા-વિલાસૈર્નવ-ખણ્ડ-મધ્યેસર્વાન્ દ્વિજાન્ યો વિરરાજ જિત્વા ।
સ્માર્તાંશ્ચ નૈયાયિક-તન્ત્રિકાંશ્ચ
તં જ્ઞાન-રૂપં પ્રણમામિ ગૌરમ્॥ ૧૬॥
વિપ્ર-પાદોદકં પીત્વા યો બભૂવ ગતામયઃ ।
વર્ણાશ્રમાચાર-પાલં તં સ્મરામિ મહાપ્રભુમ્॥ ૧૭॥
પ્રેત-ક્ષેત્રે દ્વિજ-પરિવૃતઃ સર્વ-દેવ-પ્રણમ્યો
મન્ત્રં લેભે નિજ-ગુરુ-પુરી-વક્ત્રતો યો દશાર્ણમ્ ।
ગૌડં લબ્ધ્વા સ્વં અતિ-વિકૃતિ -ચ્છદ્મનોવાચ તત્ત્વં
તં ગૌરાઙ્ગં  નવ-રસ-પરં ભક્ત-મૂર્તિં  સ્મરામિ॥ ૧૮॥
ભક્ત્ય્-આલાપૈર્નિરવધિ   તદાદ્વૈત-મુખ્યા મહાન્તઃ
પ્રાપ્તા યસ્યાશ્રયં અતિશયં કીર્તનાદ્યૈર્મુરારેઃ ।
નિત્યાનન્દોદય-ઘટનયા યો બભૂવેશ-ચેષ્ટો
વન્દે ગૌરં નયન-સુખદં દક્ષિનં સદ્-ભૂજં તમ્॥ ૧૯॥
યઃ કોલ-રૂપ-ધૃગહો વરણીય-મૂર્તિ  -
ર્ગુપ્તે કૃપાં ચ મહતીં  સહસા ચકાર ।
તં વ્યાસ-પૂજન-વિધૌ બલદેવ-ભાવાન્
માધ્વીક-યાચન-પરં પરમં સ્મરામિ॥ ૨૦॥
અદ્વૈત-ચન્દ્ર-વિભુના સગણેન ભક્ત્યા
નિત્યં ચ કૃષ્ણ-મનુના પરિપૂજ્યતે યઃ ।
શ્રીવાસ-મન્દિર-નિધિં  પરિપૂર્ણ-તત્ત્વં
તં શ્રીધરાદિ-મહતાં શરણં સ્મરામિ॥ ૨૧॥
શ્રીવાસ-પાલ્યં યવનં વિશોધ્ય

ચક્રે સુભક્તં સ્વ-ગુણં પ્રદર્શ્ય ।
પ્રેમ્ણા સુમત્તો વિષયાદ્વિરક્તો
યસ્તં પ્રભું ગૌર-વિધું સ્મરામિ॥ ૨૨॥
શ્રી-રામ-રૂપ-ધૃગહો ભિષજ મુરારેઃ
શ્રુત્વા સ્તવં રઘુપતેર્મુદં આપ યો વૈ ।
ચક્રે કુસઙ્ગ -રહિતં કૃપયા મુકુન્દં
તં શુદ્ધ-ભક્તિ-રસદ-પ્રવરં સ્મરામિ॥ ૨૩॥
અજ્ઞાપયચ્ચ ભગવાન્ અવધૂત-દાસૌ
દાનાય ગોકુલ-પતેર્નગરેષુ નામ્નામ્ ।
સર્વત્ર જીવ-નિચયેષુ પરાવરેષુ
યસ્તં સ્મરામિ પુરુષં કરુનાવતારમ્॥ ૨૪॥
યોઽદ્વૈત-સદ્મ વિચલન્ સહ ચાગ્રજેન
સન્ન્યાસ-ધર્મ-રહિતં ધ્વજિનં સુરાપમ્ ।
તત્ત્વં વિશુદ્ધં અવદલ્લલિતાખ્ય-પુર્યાં
તં શુદ્ધ-ભક્તિ-નિલયં શિવદં સ્મરામિ॥ ૨૫॥
યોઽદ્વૈત-વાદ-શઠતાશ્રિત-દેશિકસ્ય
પૃષ્ઠં વ્યતાડયદહો સહસા હરિર્યઃ ।
પ્રેમ્ણાપિ ભક્તિ-પથગં ચ ચકાર તં તં
માયા-હરં સુવિમલં સતતં સ્મરામિ॥ ૨૬॥
શ્રી-રૂપ-ધૃગ્ભજન-સાગર-મગ્ન-નૃભ્યો
યશ્ચન્દ્રશેખર-ગૃહે પ્રદદૌ સ્વ-દુગ્ધમ્ ।
સ્વાં દર્શયન્ વિજયં ઉદ્ધરતિ સ્વ-ભૂતિં
તં સર્વ-શક્તિ-વિભવાશ્રયણં સ્મરામિ॥ ૨૭॥
નિદ્રા-ત્યાગઃ સ્નપનં અશનં ગોદ્રુમાદૌ વિહારો
ગ્રામે ગ્રામે વિચરણં અહો કીર્તનં ચાલ્પ-નિદ્રા ।
યામે યામે ક્રમ-નિયમતો યસ્ય ભક્તૈર્બભૂવુ-
સ્તં ગૌરાઙ્ગં  ભજન-સુખદં હ્યષ્ટ-યામં સ્મરામિ॥ ૨૮॥
યો વૈ સઙ્કીર્તન-પરિકરૈઃ શ્રીનિવાસાદિ-સઙ્ઘૈ -
સ્તત્રત્યાનાં પતિત-જગદાનન્દ-મુખ્ય-દ્વિજાનામ્ ।
દુર્વૃત્તાનાં હૃદય-વિવરં પ્રેમ-પૂર્ણં ચકાર

તં ગૌરાઙ્ગં  પતિત-શરણં પ્રેમ-સિન્ધું સ્મરામિ॥ ૨૯॥
ભાવાવેશૈર્નિખિલ  -સુજનાન્ શિક્ષયાં આસ ભક્તિં
તેષાં દોષાન્ સદય-હૃદયો માર્જયાં આસ સાક્ષાત્ ।
ભક્તિ-વ્યાખ્યાં સુજન-સમિતૌ યો મુકુન્દશ્ચકાર
તં ગૌરાઙ્ગં  સ્વજન-કલુષ-ક્ષાન્તિ-મૂર્તિં  સ્મરામિ॥ ૩૦॥
યો વૈ સઙ્કીર્તન-સુખ-રિપું ચાન્દકાજીં વિમુચ્ય
લાસ્યોલ્લાસૈર્નગર-નિચયે કૃષ્ણ-ગીતં ચકાર ।
વારં વારં કલિ-ગદ-હરં શ્રી-નવદ્વીપ-ધામ્નિ
તં ગૌરાઙ્ગ્તં  નતન-વિવસં દિર્ઘ-બહું  સ્મરામિ॥ ૩૧॥
ગઙ્ગાદાસો  મુરરિપુ-ભિષક્શ્રીધરઃ શુક્લ-વસ્ત્રઃ
સર્વે યસ્ય પ્રણતિ-નિરતાઃ પ્રેમ-પૂર્ણા બભૂવુઃ ।
યસ્યોચ્છિષ્ટાશન-સુરતિક શ્રીલ-નારાયણી ચતં
ગૌરાઙ્ગં  પરમ-પુરુષં દિવ્ય-મૂર્તિં  સ્મરામિ॥ ૩૨॥
શ્રીવાસસ્ય પ્રણય-વિવશસ્તસ્ય સૂનોર્ગતાસો-
ર્વક્ત્રાત્તત્ત્વં પરમ-શુભદં શ્રાવયાં આસ તસ્મૈ ।
તદ્-દાસેભ્યોઽપિ શુભ-મતિં  દત્તવાન્ યઃ પરાત્મા
વન્દે ગૌરં કુહક-રહિતં જીવ-નિસ્તારકં તમ્॥ ૩૩॥
ગોપી-ભાવાત્પરમ-વિવશો દણ્ડ-હસ્તઃ પરેશો
વાદાસક્તાન્ અતિ-જડ-મતીંસ્તાડયાં  આસ મૂઢાન્ ।
તસ્માત્ તે યત્-પ્રતિભટતયા વૈર-ભાવાન્ અતન્વન્
તં ગૌરાઙ્ગં  વિમુખ-કદને દિવ્ય-સિંહં   સ્મરામિ॥ ૩૪॥
તેષાં પાપ-પ્રશમન-મતિઃ કણ્ટકે માઘ-માસે
લોકેશાક્ષિ-પ્રમ-વયસિ યઃ કેશવાન્ ન્યાસ-લિઙ્ગમ્  ।
લેભે લોકે પરમ-વિદુષાં પૂજનીયો વરેણ્ય-
સ્તં ચૈતન્યં કચ-વિરહિતં દણ્ડ-હસ્તં સ્મરામિ॥ ૩૫॥
ત્યક્ત્વા ગેહં સ્વજન-સહિતં શ્રી-નવદ્વીપ-ભૂમૌ
નિત્યાનન્દ-પ્રણય-વશગઃ કૃષ્ણ-ચૈતન્ય-ચન્દ્રઃ ।
ભ્રામં ભ્રામં નગરં અગમચ્છાન્તિ-પૂર્વં પુરં ય-
સ્તં ગૌરાઙ્ગં  વ્રજ-જિગમિષાવિષ્ટ-મૂર્તિં  સ્મરામિ॥ ૩૬॥

તત્રાણીતા ત્વજિત-જનની હર્ષ-શોકાકુલા સા
ભિક્ષાં દત્ત્વા કતિપય-દિવા પાલયાં આસ સૂનુમ્ ।
ભક્ત્યા યસ્તદ્-વિધિં  અનુસરન્ ક્ષેત્ર-યાત્રાં ચકાર
તં ગૌરાઙ્ગં  ભ્રમણ-કુશલં ન્યાસિ-રાજં સ્મરામિ॥ ૩૭॥
નિત્યાનન્દો વિબુધ-જગદાનન્દ-દામોદરૌ ચ
લીલા-ગાને પરમ-નિપુણો દત્ત-સૂનુર્મુકુન્દઃ  ।
એતે ભક્તાશ્ચરણ-મધુપા યેન સાર્ધં પ્રચેલુ-
સ્તં ગૌરાઙ્ગં  પ્રણત-પટલ-પ્રેષ્ઠ-મૂર્તિં  સ્મરામિ॥ ૩૮॥
ત્યક્ત્વા ગઙ્ગા -તટ-જન-પદાંશ્ચામ્બુ-લિઙ્ગં  મહેશં
ઓઢ્રે  દેશે રમણ-વિપિને ક્ષીર-ચૌરં ચ વીક્ષ્ય ।
શ્રી-ગોપાલં કટક-નગરે યો દદર્શાત્મ-રૂપં
તં ગૌરાઙ્ગં  સ્વ-ભજન-પરં ભક્ત-મૂર્તિં  સ્મરામિ॥ ૩૯॥
એકામ્રાખ્યે પશુપતિ-વને રુદ્ર-લિઙ્ગં  પ્રણમ્ય
યાતઃ કપોટક-શિવ-પુરં સ્વસ્ય દણ્ડં વિહાય ।
નિત્યાનન્દસ્તુ તદ્-અવસરે યસ્ય દણ્ડં બભઞ્જ
તં ગૌરાઙ્ગં  કપટ-મનુજં ભક્ત-ભક્તં સ્મરામિ॥ ૪૦॥
ભગ્ને દણ્ડે કપટ-કુપિતસ્તાન્ વિહાય સ્વ-વર્ગાન્
એકો નીલાચલ-પતિ-પુરં પ્રાપ્ય તૂર્ણં પ્રભુર્યઃ ।
ભાવાવેશં પરમં અગમત્ કૃષ્ણ-રૂપં વિલોક્ય
તં ગૌરાઙ્ગં  પુરટ-વપુષં ન્યસ્ત-દણ્ડં સ્મરામિ॥ ૪૧॥
ભાવાસ્વાદ-પ્રકટ-સમયે સાર્વભૌમસ્ય સેવા
તસ્યાનર્થાન્ પ્રકૃતિ -વિપુલાન્ નાશયાં આસ સર્વાન્ ।
તસ્માદ્યસ્ય પ્રબલ-કૃપયા વૈષ્ણવોઽભૂત્ સ ચાપિ
તં વેદાર્થ-પ્રચરણ-વિધૌ તત્ત્વ-મૂર્તિં  સ્મરામિ॥ ૪૨॥
તત્રોષિત્વા કતિપય-દિવા દક્ષિણાત્યં જગામ
કૂર્મ-ક્ષેત્રે ગદ-વિરહિતં વાસુદેવં ચકાર ।
રામાનન્દે વિજય-નગરે પ્રેમ-સિન્ધું દદૌ ય-
સ્તં ગૌરાઙ્ગં  જન-સુખ-કરં તીર્થ-મૂર્તિં  સ્મરામિ॥ ૪૩॥
દેશે દેશે સુજન-નિચયે પ્રેમ વિસ્તારયન્ યો
રઙ્ગ -ક્ષેત્રે કતિપય-દિવા ભટ્ટ-પલ્યાં અવાત્સીત્ ।

ભટ્ટાચાર્યાન્ પરમ-કૃપયા કૃષ્ણ-ભક્તાંશ્ચકાર
તં ગોપાલાલય-સુખ-નિધિં  ગૌર-મૂર્તિં  સ્મરામિ॥ ૪૪॥
બૌદ્ધાન્ જૈનાન્ ભજન-રહિતાન્ તત્ત્વ-વાદાહતાંશ્ચ
માયાવાદ-હ્રદ -નિપતિતાન્ શુદ્ધ-ભક્તિ-પ્રચારૈઃ ।
સર્વાંશ્ચૈતન્ ભજન-કુશલાન્ યશ્ચકારાત્મ-શક્ત્યા
વન્દેઽહં તં બહુ -મત-ધિયં પાવનં ગૌરચન્દ્રમ્॥ ૪૫॥
દત્ત્વાનન્દં કલિ-મલ-હરં દક્ષિણાત્યેભ્ય ઈશો
નીત્વા ગ્રન્થૌ ભજન-વિષયૌ કૃષ્ણ-દાસેન સાર્ધમ્ ।
અલાલેશાલય-પથ-ગતો નીલ-શૈલં યયૌ ય-
સ્તં ગૌરાઙ્ગં  પ્રમુદિત-મતિં  ભક્ત-પાલં સ્મરામિ॥ ૪૬॥
કશીમિશ્ર-દ્વિજ-વર-ગૃહે શુદ્ધ-ચામીકરાભો
વાસં ચક્રે સ્વજન-નિકરૈર્યઃ સ્વરૂપ-પ્રધાનૈઃ ।
નામાનન્દં સકલ-સમયે સર્વ-જીવાય યોઽદાત્
તં ગૌરાઙ્ગં  સ્વજન-સહિતં ફુલ્લ-મૂર્તિં  સ્મરામિ॥ ૪૭॥
નીલાગેશે રથં અધિગતે વૈષ્ણવૈર્યસ્તદ્-અગ્રે
નૃત્યન્ ગાયન્ હરિ-ગુણ-ગાનં પ્લાવયાં આસ સર્વાન્ ।
પ્રેમ્ણૌઢીયાન્ ગજપતિ-મુખાન્ સેવકાન્ શુદ્ધ-ભક્તાં-
સ્તં ગૌરાઙ્ગં  સ્વ-સુખ-જલધિં  ભાવ-મૂર્તિં  સ્મરામિ॥ ૪૮॥
ઓઢ્ર -દેશાદ્યયૌ ગૌડં સીમાયાં ઉત્કલસ્ય યઃ ।
હિત્વૌઢ્ર -પાર્ષદાન્ દેવસ્તં સ્મરામિ શચીસુતમ્॥ ૪૯॥
શ્રીવાસં વાસુદેવં ચ રાઘવં સ્વ-સ્વ-મન્દિરે ।
દૃષ્ટ્વા શાન્તિપુરં યાતો યસ્તં ગૌરં સ્મરામ્યહમ્॥ ૫૦॥
શ્રી-વિદ્યાનગરે ગચ્છન્ વિદ્યાવાચસ્પતેર્ગૃહમ્ ।
કુલિયાયાં૧ નવદ્વીપે યયૌ યસ્તં અહં ભજે ॥ ૫૧॥
વિદ્યા-રૂપોદ્ભવ-ધન-જનૈર્યા ન લભ્યા નરેણ
તં ચૈતન્ય-પ્રભુવર-કૃપાં દૈન્ય-ભાવાદવાપ ।
દેવાનન્દઃ કુલિયા -નાગરે યસ્ય ભક્તાન્ પ્રપૂજ્ય
વન્દે ગૌરં વિમદ-વિદુષાં શુદ્ધ-ભક્ત્ય્-એક-લભ્યમ્॥ ૫૨॥
વૃન્દારણ્યેક્ષણ-કપટતો ગૌડ-દેશે પ્રસૂતિં

દૃષ્ટ્વા સ્નેહાદ્યવન-કવલાત્ સાગ્રજં રૂપં એવ ।
ઉદ્ધૃત્યૌઢ્રં પુનરપિ યયૌ યઃ સ્વતન્ત્રઃ પરાત્મા
તં ગૌરાઙ્ગં  સ્વજન-તરણે હસ્ત-ચિત્તં સ્મરામિ॥ ૫૩॥
સઙ્ગં  હિત્વા બહુ -વિધ-નૃણાં ભદ્રં એકં ગૃહીત્વા
યાત્રાં વૃન્દાવન-દૃઢ-મતિર્યશ્ચકારાત્મ-તન્ત્રઃ ।
ઋક્ષ-વ્યાઘ્ર-પ્રભૃતિક-પશૂન્ માદયિત્વાત્મ-શક્ત્યા
તં સ્વાનન્દૈઃ પસુ-મતિ-હરં ગૌરચન્દ્રં સ્મરામિ॥ ૫૪॥
વૃન્દારણ્યે ગિરિ-વર-નદી-ગ્રામ-રાજીર્વિલોક્ય 
પૂર્વ-ક્રીડા-સ્મરણ-વિવશો ભાવ-પુઞ્જૈર્મુમોહ ।
તસ્માદ્ભદ્રો વ્રજ-વિપિનતશ્ચાલયાં આસ યં ચ
તં ગૌરાઙ્ગં  નિજ-જન-વશં દીન-મૂર્તિં  સ્મરામિ॥ ૫૫॥
ભાવાવેશં પથિ પરં અહો વીક્ષ્ય તં ભાગ્યવન્તો
મ્લેચ્છાઃ કેચિચ્છુભ -મતિ-બલાલ્લેભિરે યત્-પ્રસાદમ્ ।
ભક્તાસ્તે ચ પ્રણય-વશગા યત્-પ્રસાદાદ્બભૂવુ-
સ્તં ગૌરાઙ્ગં  જનિ-મલ-હરં શુદ્ધ-મૂર્તિં  સ્મરામિ॥ ૫૬॥
પુણ્યે ગઙ્ગા -તપન-તનયા-સઙ્ગમે  તીર્થ-વર્યે
રૂપં વિદ્યાં પર-રસ-મયીં  સિક્ષયાં આસ યો વૈ ।
પ્રેમાણં ગોકુલ-પતિ-ગતં વલ્લભાખ્યં બુધં ચ
તં ગૌરાઙ્ગં  રસ-ગુરુ-મણિં  શાસ્ત્ર-મૂર્તિં  સ્મરામિ॥ ૫૭॥
કાશી-ક્ષેત્રે રસ-વિરહિતાન્ કેવલાદ્વૈત-પક્ષાન્
પ્રેમ્ણાપ્લાવ્ય સ્વજન-કૃપયા યસ્તુ રૂપાગ્રજાય ।
વિષ્ણોર્ભક્તિ-સ્મૃતિ-વિરચને સાધુ શક્તિં  વ્યતારીદ્
વન્દે ગૌરં ભજન-વિષયે સાધકાનાં ગુરું તમ્॥ ૫૮॥
ધિગ્ગૌરાઙ્ગમ્ -પ્રણતિ-રહિતાન્ શુષ્ક-તર્કાદિ-દગ્ધાન્
ઇત્યેવં વૈ પ્રચુર-વચનં શાઙ્કરાણાં બભૂવ ।
ન્યાસીશાનાં સદસિ મહતાં યસ્ય પૂજા તદાભૂત્
તં ગૌરાઙ્ગં  સ્વ-સુખ-મથનાનન્દ-મૂર્તિં  સ્મરામિ॥ ૫૯॥
પ્રાપ્ય ક્ષેત્રં પુનરપિ હરિર્ભક્ત-વર્ગાંસ્તુતોષ
રામાનન્દ-પ્રમુખ-સુજનાન્ સાર્વભૌમાદિકાન્ યઃ ।
પ્રેમાલાપૈર્હરિ-રસ-પરૈર્યાપયાં આસ વર્ષાં-

સ્તં ગૌરાઙ્ગં  હરિ-રસ-કથાસ્વાદ-પૂર્ણં સ્મરામિ॥ ૬૦॥
યત્ પાદાબ્જં વિધિ-શિવ-નુતં વીક્ષિતું તે મહાન્તો
વર્ષે વર્ષે રથ-પરિગતૌ ગૌડ-દેશાત્ સમેત્ય ।
પ્રીતિં  લબ્ધ્વા મનસિ મહતીં ઓઢ્ર -દેશાત્ સમીયુ-
ર્ગૌડિયાનાં પરમ-સુહૃદં તં યતીન્દ્રં સ્મરામિ॥ ૬૧॥
નિર્વિણ્ણાનાં   વિપુલ-પતનં સ્ત્રીષુ સમ્ભાષણં યત્
તત્-તદ્-દોષાત્ સ્વ-મત-ચરકારક્ષણાર્થં ય ઈશઃ ।
દોષાત્ ક્ષુદ્રાદપિ લઘુ-હરિં  વર્જયિત્વા મુમોદ
તં ગૌરાઙ્ગં  વિમલ-ચરિતં સાધુ-મૂર્તિં  સ્મરામિ॥ ૬૨॥
દૈવાધીનાન્વય-જનિમતાં તત્ત્વ-બુદ્ધિ-પ્રભાવાદ્
આચાર્યત્વં ભવતિ યદિદં તત્ત્વં એકં સુગૂઢમ્ ।
પ્રદ્યુમ્નાય પ્રચુર-કૃપયા જ્ઞાપયાં આસ યસ્તત્
તં ગૌરાઙ્ગં  ગુણ-મધુકરં જાડ્ય-શૂન્યં સ્મરામિ॥ ૬૩॥
વાત્સલ્યેન સ્વ-ભજન-વશાદ્દાસ-ગોસ્વામિનં ય-
સ્તત્ત્વ-જ્ઞાનં ભજન-વિષયે શિક્ષયાં આસ સાક્ષાત્ ।
સિન્ધોસ્તીરે ચરમ-સમયે સ્થાપયાં આસ દાસં
તં ગૌરાઙ્ગં  સ્વ-ચરણ-જુષાં  બન્ધુ-મૂર્તિં  સ્મરામિ॥ ૬૪॥
પુરીં  રામાખ્યં યો ગુરુ-જન-કથા-નિન્દન-પરં
સદોપેક્ષ્ય ભ્રાન્તં કલિ-કલુષ-કૂપે ગતં ઇહ ।
અમોઘં સ્વીચક્રે પરિજન-કૃપા-લેશ-બલતઃ
શચી-સૂનુઃ શશ્વત્-સ્મરણ-પદવીં  ગચ્છતુ સ મે॥ ૬૫॥
સનાતનં કન્દુ-રસ-પ્રપીડિતં
સ્પર્શેન શુદ્ધં કૃપયા ચકાર યઃ ।
સ્વ-નાશ-બુદ્ધિં  પરિશોધયન્ન્ અહો
સ્મરામિ ગૌરં નવખણ્ડ-નાગરમ્॥ ૬૬॥
ગોપીનાથં નરપતિ-બલાદ્યો રરક્ષાત્મ-તન્ત્રો
રામાનન્દાનુજ-નિજ-જનં શિક્ષયન્ ધર્મ-તત્ત્વમ્ ।
પાપૈર્લબ્ધં ધનં ઇતિ સદા ત્યાજ્યં એવ સ્વ-ધર્માત્
તં ગૌરાઙ્ગં  સ્વજન-શિવદં ભદ્ર-મૂર્તિં  સ્મરામિ॥ ૬૭॥

ઉપાયનં રાઘવતઃ સમાદૃતં
પુનઃ પુનઃ પ્રાપ્તં અપિ સ્વ-દેશતઃ ।
સ્વ-ભક્તતો યેન પરાત્ પરાત્મના
તં એવ ગૌરં સતતં સ્મરામ્યહમ્॥ ૬૮॥
તૈલં નાઙ્ગી -કૃતં યેન
સન્ન્યાસ-ધર્મ-રક્ષિણા ।
જગદાનન્દ-દત્તં ચ
સ્મરામિ તં મહાપ્રભુમ્॥ ૬૯॥
જગન્નાથાગારે ગરુડ-સદન-સ્તમ્ભ-નિકટે
દદર્શ શ્રી-મૂર્તિં  પ્રણય-વિવશા કાપિ જરતી ।
સમારુહ્યસ્કન્ધં યદમલ-હરેસ્તુષ્ટ-મનસઃ
શચીસૂનુઃ શશ્વત્ સ્મરણ-પદવીં  ગચ્છતુ સ મે॥ ૭૦॥
પુરી-દેવે ભક્તિં  ગુરુ-ચરણ-યોગ્યાં સુમધુરાં
દયાં ગોવિન્દાખ્યે વિશદ-પરિચર્યાશ્રીત-જને ।
સ્વરૂપે યઃ પ્રીતિં  મધુર-રસ-રૂપાં હ્યકુરુત
શચીસૂનુઃ શશ્વત્ સ્મરણ-પદવીં  ગચ્છતુ સ મે॥ ૭૧॥
દધાનઃ કૌપીનં વસનં અરુણં શોભન-મયં
સુવર્ણાદ્રેઃ શોભાં સકલ-સુશરીરે દધદપિ ।
જપન્ રાધા-કૃષ્ણં ગલદ્-ઉદક-ધારાક્ષિ-યુગલઃ
શચીસૂનુઃ શશ્વત્ સ્મરણ-પદવીં  ગચ્છતુ સ મે॥ ૭૨॥
મુદા ગાયન્ન્ ઉચ્ચૈર્મધુર-હરિ-નામાવલિં  અહો
નટં મન્દં મન્દં નગર-પથ-ગામી સહ જનૈઃ ।
વદન્ કાક્વા રે રે વદ હરિ-હરીત્ય્-અક્ષર-યુગં
શચીસૂનુઃ શશ્વત્ સ્મરણ-પદવીં  ગચ્છતુ સ મે॥ ૭૩॥
રહસ્યં શાસ્ત્રાણાં યદપરિચિતં પૂર્વ-વિદુષાં
શ્રુતેર્ગૂઢં તત્ત્વં દશ-પરિમિતં પ્રેમ-કલિતમ્ ।
દયાલુસ્તદ્યો”સૌ પ્રભુરતિ-કૃપાભિઃ સમવદ-
ચ્છચી-સૂનુઃ શશ્વત્ સ્મરણ-પદવીં  ગચ્છતુ સ મે॥ ૭૪॥
આમ્નાયઃ પ્રાહ તત્ત્વં હરિં  ઇહ પરમં સર્વ-શક્તિં  રસાબ્ધિં
તદ્-ભિન્નાંશાંશ્ચ જીવાન્ પ્રકૃતિ -કવલિતાંસ્તદ્-વિમુક્તાંશ્ચ ભાવાત્ ।

ભેદાભેદ-પ્રકાશં સકલં અપિ હરેઃ સાધનં શુદ્ધ-ભક્તિં
સાધ્યં તત્-પ્રીતિં  એવેત્યુપદિશતિ હરિર્ગૌરચન્દ્રો ભજે તમ્॥ ૭૫॥
સ્વતઃ સિદ્ધો વેદો હરિ-દયિત-વેધઃ પ્રભૃતિતઃ
પ્રમાણં સત્ પ્રાપ્તઃ પ્રમિતિ-વિષયાંસ્તાન્ નવ-વિધાન્ ।
તથા પ્રત્યક્ષાદિ-પ્રમિતિ-સહિતં સાધયતિ નો
ન યુક્તિસ્તર્કાખ્યા પ્રવિશતિ તથા શક્તિ-રહિતા॥ ૭૬॥
હરિસ્ત્વેકં તત્ત્વં વિધિ-શિવ-સુરેશ-પ્રણમિતો
યદેવેદં બ્રહ્મ પ્રકૃતિ -રહિતં તત્-તનુ-મહઃ ।
પરાત્મા સત્યાંશો જગદનુગતો વિશ્વ-જનકઃ
સ વૈ રાધા-કાન્તો નવ-જલદ-કાન્તિશ્ચિદ્-ઉદયઃ॥ ૭૭॥
પરાખ્યાયાઃ શક્તેરપૃથગપિ સ સ્વે મહિમનિ
સ્થિતો જીવાખ્યાં સ્વાં અચિદ્-અભિહિતાં તાં ત્રિપદિકામ્ ।
સ્વતન્ત્રેચ્છઃ શક્તિં  સકલ-વિષયે પ્રેરણ-પરો
વિકારાદ્યૈઃ શૂન્યઃ પરમ-પુરુષો”સૌ વિજયતે॥ ૭૮॥
સ વૈ હ્લાદિન્યાશ્ચ પ્રણય-વિકૃતેર્હ્લાદન-રત-
સ્તથા સંવિચ્-છક્તિ-પ્રકટિત-રહો-ભાવ-રસિતઃ ।
તયા શ્રી-સન્ધિન્યા કૃત-વિશદ-તદ્-ધામ-નિચયે
રસામ્ભોધૌ મગ્નો વ્રજ-રસ-વિલાસી વિજયતે॥ ૭૯॥
સ્ફુલિઙ્ગા  ઋદ્ધાગ્નેરિવ ચિદ્-અણવો જીવ-નિચયા
હરેઃ સૂર્યસ્યેવાપૃથગપિ તુ તદ્-ભેદ-વિષયાઃ ।
વશે માયા યસ્ય પ્રકૃતિ -પતિરેવેશ્વર ઇહ
સ જીવો મુક્તો”પિ પ્રકૃતિ -વશ-યોગ્યઃ સ્વ-ગુણતઃ॥ ૮૦॥
સ્વરૂપાર્થૈર્હીનાન્ નિજ-સુખ-પરાન્ કૃષ્ણ-વિમુખાન્
હરેર્માયા દણ્ડ્યાન્ ગુણ-નિગડ-જાલૈઃ કલયતિ ।
તથા સ્થૂલૈર્લિઙ્ગૈર્દ્વિવિધ     -વરણૈઃ ક્લેશ-નિકરૈ-
ર્મહા-કર્માલાનૈર્નયતિ પતિતાન્ સ્વર્ગ-નિરયૌ॥ ૮૧॥
યદા ભ્રામં ભ્રામં હરિ-રસ-ગલદ્-વૈષ્ણવ-જનં
કદાચિત્ સમ્પશ્યંસ્તદ્-અનુગમને સ્યાદ્રુચિ-યુતઃ ।
તદા કૃષ્ણાવૃત્ત્યા ત્યજતિ શનકૈર્માયિક-દશાં
સ્વરૂપં બિભ્રાણો વિમલ-રસ-ભોગં સ કુરુતે॥ ૮૨॥

હરેઃ શક્તેઃ સર્વં ચિદચિદખિલં સ્યાત્ પરિણતિ-
ર્વિવર્તં   નો સત્યં શ્રુતિ-મત-વિરુદ્ધં કલિ-મલમ્ ।
હરેર્ભેદાભેદૌ શ્રુતિ-વિહિત-તત્ત્વં સુવિમલં
તતઃ પ્રેમ્ણઃ સિદ્ધિર્ભવતિ નિતરાં નિત્ય-વિષયે॥ ૮૩॥
શ્રુતિઃ કૃષ્ણાખ્યાનં સ્મરણ-નતિ-પૂજા-વિધિ-ગણા-
સ્તથા દાસ્યં સખ્યં પરિચરણં અપ્યાત્મ-દદનમ્ ।
નવાઙ્ગાન્યેતાનીહ  વિધિ-ગત-ભક્તેરનુદિનં
ભજન્ શ્રદ્ધા-યુક્તઃ સુવિમલ-રતિં  વૈ સ લભતે॥ ૮૪॥
સ્વરૂપાવસ્થાને મધુર-રસ-ભાવોદય ઇહ
વ્રજે રાધા-કૃષ્ણ-સ્વજન-જન-ભાવં હૃદિ વહન્ ।
પરાનન્દે પ્રીતિં  જગદ્-અતુલ-સમ્પત્-સુખં અથો
વિલાસાખ્યે તત્ત્વે પર્મ-પરિચર્યાં સ લભતે॥ ૮૫॥
પ્રભુઃ કઃ કો જીવઃ કથં ઇદં અચિદ્વિશ્વં ઇતિ વા
વિચાર્યૈતાન્ અર્થાન્ હરિ-ભજન-કૃચ્-છાસ્ત્ર-ચતુરઃ ।
અભેદાશાં ધર્માન્ સકલં અપરાધં પરિહરન્
હરેર્નામાનન્દં પિબતિ હરિ-દાસો હરિ-જનૈઃ॥ ૮૬॥
સંસેવ્ય દશ-મૂલં વૈ હિત્વાવિદ્યા-મયં જનઃ ।
ભાવ-પુષ્ટિં  તથા તુષ્ટિં  લભતે સાધુ-સઙ્ગતઃ ॥ ૮૭॥
ઇતિ પ્રાયાં શિક્ષાં ચરણ-મધુપેભ્યઃ પરિદિશન્
ગલન્-નેત્રામ્ભોભિઃ સ્નપિત-નિજ-દીર્ઘોજ્જ્વલ-વપુઃ ।
પરાનન્દાકારો જગદ્-અતુલ-બન્ધુર્યતિ-વરઃ
શચીસૂનુઃ શશ્વત્ સ્મરણ-પદવીં  ગચ્છતુ સ મે॥ ૮૮॥
ગતિર્ગૌડીયાનાં અપિ સકલ-વર્ણાશ્રમ-જુષાં
તથા ચૌઢ્રીયાણાં  અતિ-સરલ-દૈન્યાશ્રિત-હૃદામ્ ।
પુનઃ પાશ્ચાત્યાનાં સદય-મનસાં તત્ત્વ-સુધિયાં
શચીસૂનુઃ શશ્વત્ સ્મરણ-પદવીં  ગચ્છતુ સ મે॥ ૮૯॥
અહો મિશ્રાગારે સ્વપતિ-વિરહોત્કણ્ઠ-હૃદયઃ
શ્લથાત્ સન્ધેર્દૈર્ઘ્યં દધદતિ-વિશાલં કર-પદોઃ ।
ક્ષિતૌ ધૃત્વા દેહં વિકલિત-મતિર્ગદ્ગદ-વચાઃ

શચીસૂનુઃ શશ્વત્ સ્મરણ-પદવીં  ગચ્છતુ સ મે॥ ૯૦॥
ગતો બદ્ધ-દ્વારાદુપલ-ગૃહ-મધ્યાદ્બહિરહો
ગવાં કાલિઙ્ગાનાં  અપિ સમતિગચ્છન્ વૃતિ-ગણમ્ ।
પ્રકોષ્ઠે સઙ્કોચાદ્બત નિપતિતઃ કચ્છપ ઇવ
શચીસૂનુઃ સાક્ષાત્ સ્મરણ-પદવીં  ગચ્છતુ સ મે॥ ૯૧॥
વ્રજારણ્યં સ્મૃત્વા વિરહ-વિકલાન્તર્-વિલપિતો
મુખં સઙ્ઘૃષ્યાસૌ  રુધિરં અધિકં તદ્દધદહો ।
ક્વ મે કાન્તઃ કૃષ્ણો વદ વદ વદેતિ પ્રલપિતઃ
શચીસૂનુઃ સાક્ષાત્ સ્મરણ-પદવીં  ગચ્છતુ સ મે॥ ૯૨॥
પયોરાશેસ્તીરે ચટક-ગિરિરાજે સિકતિલે
વ્રજન્ ગોષ્ઠે ગોવર્ધન-ગિરિપતિં  લોકિતું અહો ।
ગણૈઃ સાર્ધં ગૌરો દ્રુત-ગતિ-વિશિષ્ટઃ પ્રમુદિતઃ
શચીસૂનુઃ સાક્ષાત્ સ્મરણ-પદવીં  ગચ્છતુ સ મે॥ ૯૩॥
યસ્યાનુકમ્પા સુખદા જનાનાં
સંસાર-કૂપાદ્રઘુનાથ-દાસમ્ ।
ઉદ્ધૃત્ય ગુઞ્જાઃ શિલયા દદૌ ય-
સ્તં ગૌરચન્દ્રં પ્રણમામિ ભક્ત્યા॥ ૯૪॥
સદ્-ભક્તિ-સિદ્ધાન્ત-વિરુદ્ધ-વાદાન્
વૈરસ્ય-ભાવાંશ્ચ બહિર્-મુખાનામ્ ।
સઙ્ગં  વિહાયાથ સુભક્ત-ગોષ્ઠ્યાં
રરાજ યસ્તં પ્રણમામિ ગૌરમ્॥ ૯૫॥
નામાનિ વિષ્ણોર્બહિરઙ્ગ -પાત્રે
વિસ્તીર્ય લોકે કલિ-પાવનોઽભૂત્ ।
પ્રેમાન્તરઙ્ગાય  રસં દદૌ ય-
સ્તં ગૌરચન્દ્રં પ્રણમામિ ભક્ત્યા॥ ૯૬॥
નામાપરાધં સકલં વિનાશ્ય
ચૈતન્ય-નામાશ્રિત-માનવાનામ્ ।
ભક્તિં  પરં યઃ પ્રદદૌ જનેભ્ય-
સ્તં ગૌરચન્દ્રં પ્રણમામિ ભક્ત્યા॥ ૯૭॥

ઇત્થં લીલામય-વર-વપુઃ કૃષ્ણ-ચૈતન્ય-ચન્દ્રો
વર્ષાન્ દ્વિ-દ્વાદશ-પરિમિતાન્ ક્ષેપયાં આસ ગાર્હ્યે ।
સન્ન્યાસે યઃ સમ-પરિમિતં યાપયાં આસ કાલં
વન્દે ગૌરં સકલ-જગતાં આશ્રમાણાં ગુરું તમ્॥ ૯૮॥
દરિદ્રેભ્યો વસ્ત્રં ધનં અપિ દદૌ યઃ કરુણયા
બુભૂક્ષૂન્ યોઽન્નાદ્યૈરતિથિ-નિચયાંસ્તોષં અનયત્ ।
તથા વિદ્યા-દાનૈઃ સુખં અતિશયં યઃ સમભજત્
સ ગૌરાઙ્ગઃ  શશ્વત્સ્મરણ-પદવીં  ગચ્છતુ મમ॥ ૯૯॥
સન્ન્યાસસ્ય પ્રથમ-સમયે તીર્થ-યત્ર-ચ્છલેન
વર્ષાન્ યો વૈ રસ-પરિમિતાન્ વ્યાપ્ય ભક્તિં  તતાન ।
શેષાન્ અબ્દાન્ વસુ-વિધુ-મિતાન્ ક્ષેત્ર-દેશે સ્થિતો યો
વન્દે તસ્ય પ્રકટ-ચરિતં યોગમાયા-બલાઢ્યમ્॥ ૧૦૦॥
હ હ કષ્ટં સકલ-જગતાં ભક્તિ-ભાજાં વિશેષં
ગોપીનાથાલય-પરિસરે કીર્તને યઃ પ્રદોષે ।
અપ્રાકટ્યં બત સમભજન્ મોહયન્ ભક્ત-નેત્રં
વન્દે તસ્યાપ્રકટ-ચરિતં નિત્યં અપ્રાકૃતં તમ્॥ ૧૦૧॥
ભક્ત્યા યે વૈ સકલ-સમયે ગૌર-ગાથાં ઇમાં નો
ગાયન્ત્યુચ્ચૈર્વિગલિત  -હૃદઃ ગૌર-તીર્થે વિશેષાન્ ।
તેષાં તૂર્ણં દ્વિજ-કુલ-મણિઃ કૃષ્ણ-ચૈતન્ય-ચન્દ્રઃ
પ્રેમાવેશં યુગલ-ભજને યચ્છતિ પ્રાણ-બન્ધુઃ॥ ૧૦૨॥
ષટ્-ખ-વેદ-સમાસેન કાર્ત્તિકે   ગોદ્રુમે પ્રભોઃ ।
ગીતા ભક્તિવિનોદેન લિલેયં લોક-પાવની॥ ૧૦૩॥
યત્-પ્રેમ-માધુર્ય-વિલાસ-રાગાન્
નન્દાત્મજો ગૌડ-વિહારં આપ ।
તસ્યૈ વિચિત્રા વૃષભાનુ-પુત્ર્યૈ
લીલા મયા તસ્ય સમર્પિતેયમ્  ॥ ૧૦૪॥
ઇતિ શ્રીમત્-સચ્ચિદાનન્દ-ભક્તિવિનોદ-ઠક્કુર-વિરચિતં
શ્રી-ગૌરાઙ્ગ -લીલા-સ્મરણ-મઙ્ગલ -સ્તોત્રં સમાપ્તમ્॥

